
In nomine d(omi)ni amen Wytlik sy . dat ik godeke her hermens bescheyde vnde gheue . alheyd vnde
elyzabet . myner docht(er) kyndere . myn hus dar ik / Inne wone vnde den hof myt deme spykere . vor
deme Sygheldore . also dane wys . wan sy to eren Jaren kome(n) So scal me eme dat ghut antwerde(n) .
Dyt / be vele ik myneme brode(re) her hinrico perrer to Osterborch . vade myner suste(r) alheyd vnde
thydeken her hermens myneme brode(r) . vnde heyne wystede(n) / vor tostande also ik eme to loue .
wer dat desser welk af ghynge van dessen vyren vorbentiimeden . So scolen dy ande(re)n eynen wedder
kysen in dy stede . dy de / kynde(r) vorstan helpe . wante dat sy to eren iaren kome(n) vnde beraden
werden nach deme rade myner vrint . vortmer wer dat desse kyndere storuen . / er sy to eren iaren
quemen . So scolde(n) . desse vyre benimeden her hinr(ik) . alheyd . thideke her hermens vnde heyno
wystede . dyt vorbenimede ghut / legghen an eyn altar . edder an ander almyssen Vortm(er) bescheyde
ik vn(de) gheue alheyd myner docht(er) to kreueze vnde alheyd thideken her hermens / docht(er) vade
alheyd he(n)neke(n) wendes docht(er) to kreueze myn hus vppe der dryue dy wyle dat se leuen wan se
sterue(n) . so scal it valle(n) an myne rechten eruen . / vortm(er) gheue ik alheyd myner docht(er) den
cram dar Inne wonet ludeke horwelker dewyle dat se leuet . wan se steruet so scal it valle(n) an myne
rechte(n) eruen . / vortmer gheue ik thydeke(n) myneme brode(r) vn(de) alheyd myner suste(r) eyne
wysch by der gyszene . vnde stinderlike(n) gheue ik thydeken dy orynghewysch vnde / gheue
thydeke(n) . x . punt van den schilden . dy myk de van der schulenborch sint . Vortm(er) gheue ik

ik in deme stouen vor der borch . twe mark pe(n)ninge alle jarlik to tynse vnde eyne mark pe(n)ninge
In hans teghelers hokenboden . / de bescheyde ik to ener spende der apostole . also dane wys , eyne
mark pe(n)ninge scal me gheue(n) vor dechtnisse , myner Sele . vnde myner vriinde Sele alle jarlik /
Vortm(er) gheue ik todeme buwe vnser vrouwen twe mark siluers . Vortm(er) Stnte laurentio eyne
halue mark suluers . Den brode(re)n eyne mark suluers . yslekeme / brode(re) ij schillinge vor missen .
To sunte kath(er)inen eyne halue mark suluers yslekeme he(r)n ij schillinge vor myssen To stnte
nycolawese eyne halue mark / suluers To deme hilghengheste eyne halue mark suluers . yslekeme
he(r)n ij schillinge vor myssen Den sycken eyn tun(n)e byrs dar silues sunte georgio eyne(n) / verding
. deme perrer ij schillinge vor myssen . Den Sycken eyn tinne byrs . Vortm(er) dren Cappellanen To
vnser vrouwen . yslekeme iiij schillinge vnde yslekeme / vica(r)ie(n) ij schillinge vor myssen .
Vortm(er) To kreueze eyn half vider byrs . vnde ysleker vrouwen eyne semele . Toder arnsze eyn half
vuder byrs . vnde ysleker / vouwen eyne semele . To dambeke eyn half viider byrs . vnde ysleker
vrouwen eyne semele To dystorpe eyn dryling byrs vnde ysleker vrouwen eyne semele . / To
yse(n)haghen eyn half vider byrs vnde ysleker vrouwen eyne semele . Vortmer gheue ik alheyd vnde
elyzab(et) myner docht(er) kyndere al myn Inghedome / ketele . gropen . bedden . de panne vnde also
ik it In myneme huse hebbe . To vormundere al mynes ghudes kyse ik he(r)n hinr(ik) mynen brode(r) .
alheyd . / myne suste(r) . thydeken . her hermens mynen brode(r) . vide heyno wysteden . wor ik it
hebbe . vppe deme Rathuse . xx . mark suluers . Vnde de Schulde / dy ik hebbe myt den vrouwen van
der arnsze vnde vortmer wor ik it hebbe . an schult vnde an’ redeme ghude . dyt testament(e)n scal stan


https://doi.org/10.18453/rosdok_id00004746

dewyle dat ik / godeke her hermens dessen brif nycht wedder en esche Sunder Jengherleyge ansprake
van deme rade . p(raese)ntes . sunt . p(ro)consules thider(ik) thuritze / (et) Johannes wytte . voltze
hartwici . thideke her hermens vnde Johannes kalene vnde alheydis myne sistere . anno d(o)mini m°
ccc’ Ix° / sabb(at)o ante dominicam qua cantatur Esto michi /

